
SOG‘LOMLASHTIRISH TURIZMI 
KLASTERLARI FAOLIYATIDA 

INNOVATSION FAOLIYATNI 
BOSHQARISHNING KROSS-

INNOVATSIYALAR ASOSIDAGI 
MODELI

G‘ofurov Azizbek Umarjonovich
Farg‘ona davlat universiteti mustaqil tadqiqotchisi

Annotatsiya: Ushbu maqolada mamlakatimiz hududlarida sog‘lomlashtirish turizmi faoliyatini tashkil etishning samarali 
yo‘nalishlaridan hisoblangan sog‘lomlashtirish klasterida faoliyat ko‘rsatuvchi subyektlar innovatsion faolligini rivojlantiru-
vchi kross-innovatsiya asosidagi model ilmiy yangilik sifatida tadqiq etilgan.

Kalit so‘zlar: turizm, velnes-industriya, velnes-klasterы, upravlenie velnes-klasterami, kross-innovatsii, globalnыy klaster, 
kross-marketing.

Abstract: In this article, the cross-innovation-based model, which develops the activity of innovation of the subjects oper-
ating in the Wellness cluster, calculated from the effective directions of organizing the activities of wellness tourism in the 
regions of our country, was studied as a scientific innovation.

Key words: tourism, wellness industry, wellness clusters, Wellness cluster management, cross-innovation, global cluster, 
cross-marketing.

Аннотация: В данной статье кросс-инновационная модель, развивающая инновационную активность субъектов, 
действующих в оздоровительном кластере, рассчитанная исходя из эффективных направлений организации дея-
тельности оздоровительного туризма в регионах нашей страны, была изучена как научная инновация.

Ключевые слова: туризм, туристско-рекреационная сфера, туристско-рекреационные кластеры, управление 
туристско-рекреационными кластерами, кросс-инновации, глобальный кластер, кросс-маркетинг.

K I R I S H
Jahonda turizm sohasi tez sur’atlar bilan rivojlanib borayotgan va eng daromadli biznes turi bo‘lib, uning 

jahon yalpi ichki mahsuloti (YaIM)dagi ulushi 10,0 foizni tashkil etadi.
Iqtisodiyotning bu sohasi tez sur’atlar bilan rivojlanmoqda va yaqin yillar ichida u eng muhim sohaga ayla-

nadi. Turizm tarmog‘iga investitsiyalarning yillik o‘sishi taxminan 30% ni tashkil qiladi1. Xalqaro turizm aholi 
bandligini ta’minlashga sezilarli ta’sir ko‘rsatadi va chet el valyutasi kelishining faol manbayi sifatida mamlakat 
tashqi savdo to‘lov balansi, milliy iqtisodiyotgagina emas, ularning ijtimoiy, madaniy, ekologik muhitiga ham 
ta’sir etadi.

BMT davlatlarda turizm salohiyatini oshirish, yangi turistik xizmatlarni taklif etish, yangi turizm brendlarini 
yaratish, turizm sohasining raqobatbardoshligini oshirish bo‘yicha takliflar kiritish, turizm geografiyasini yanada 
kengaytirish, YaIMdagi ulushini oshirish hamda turizmni rentabelli sohalardan biriga aylantirish masalalariga 
katta e’tibor qaratmoqda. Shuningdek, jahonda turizm xizmatlari bozori boshqarishni ilmiy asosda tashkil 
etish, uni rivojlantirishning tashkiliy-iqtisodiy mexanizmlarini takomillashtirish, turistik korxonalarning iqtisodiy 
samaradorligini oshirish va istiqbolini baholashga e’tibor kuchaytirilmoqda. Turistik korxonalarni boshqarishni 
innovatsion asosda tashkil etish, boshqaruv samaradorligini ta’minlash, boshqaruv tizimiga ta’sir ko‘rsatuvchi 
omillar ta’sirini baholash bugungi kundagi eng muhim dolzarb masalalardan biridir

O‘zbekiston Respublikasini 2022–2026-yillarga mo‘ljallangan Yangi O‘zbekistonning taraqqiyot strategi-
yasi ham “...O‘zbekiston bo‘ylab sayohat qiling” dasturi doirasida mahalliy sayyohlar sonini 12 million nafardan 
oshirish hamda respublikaga tashrif buyuradigan xorijiy turistlar sonini 9 million nafarga yetkazish” muhim 
yo‘nalishlardan biri sifatida belgilab berildi. Sog‘lomlashtirish turizmi faoliyatini samarali boshqarish va soha 

1 www.unwto.

faoliyatini rivojlantirish asosida sog‘liqni tiklash xizmatlarini ko‘rsatish hajmining qisqa davr ichida o‘sib borishi, 
bir tomondan, mamlakatda ichki turizm iste’moli hajmining ortishiga olib kelsa, ikkinchi tomondan, sog‘liqni 
tiklash xizmatlarini eksport qilish hajmi ortishi hisobiga eksport hajmida turistik xizmatlar ulushining ortib bor-
ishiga ijobiy ta’sir ko‘rsatadi [1].

Jahon mamlakatlarining iqtisodiy rivojlanish jarayonida so‘nggi yillarda alohida tarmoq yoki sohalarni 
klasterli yondashuv asosida rivojlantirilishi bugungi kun holati doirasidagi tadqiqotlarni talab qiladi. Shuni e’ti-
borga olgan holda, mamlakatimiz hududlarida sog‘lomlashtirish turizmi faoliyatini tashkil etishning samarali 
yo‘nalishlaridan biri bo‘lgan sog‘lomlashtirish xizmatlari klasterlarini shakllantirish hamda ularni boshqarish aso-
sida xizmatlar bozorini rivojlantirish istiqbolli yo‘nalish sifatida e’tirof etilmoqda.

M A V Z U G A  O I D  A D A B I Y O T L A R  T A H L I L I
Turli tadqiqotlar natijalarini o‘zida aks ettirgan xorijiy adabiyotlarda ham sog‘lomlashtirish xizmatlari va u bilan 

bog‘liq ayrim tushunchalar bo‘yicha yakdil fikrlar mavjud emas. Buning sababi – sog‘lomlashtirish va sog‘lom-
lashtirish turizmi faoliyati tushunchalariga ta’rif berish, uning faoliyat chegaralarini aniq belgilab olish murakkab 
jarayon hisoblanadi. Bu mavzuga oid atamalarning yagona talqini mavjud emasligi, turli mamlakatlarda turlicha 
yondashuv va tushunchalar mavjudligi, sog‘lomlashtirish tushunchasi bo‘yicha qonunchilikda ma’lumot beril-
maganligi, sog‘lomlashtirish bo‘yicha aniq ma’lumotlar olish imkoni chegaralanganligi o‘rganilayotgan sohada 
tadqiqotlarni keng ko‘lamda va asosli amalga oshirish imkoniyatini qisqartiradi.

Klaster nazariyasi tashabbuskori bo‘lgan M. Porterning fikriga ko‘ra, klaster muayyan sohada umumiy va 
tashqi aloqalar bilan bir-biriga bog‘liq bo‘lgan kompaniyalar (etkazib beruvchilar, ishlab chiqaruvchilar va bosh-
qalar) va ularning asosiy faoliyati bilan bog‘liq bo‘lgan muassasalar (ta’lim muassasalari, davlat boshqaruvi 
organlari, infratuzilma)ning geografik yaqin guruhidir [2].

M. Porter fikricha, klasterlarning muvaffaqiyatli rivojlanishi barqaror rivojlanish strategiyasini qo‘llashni 
talab qiladi, ya’ni guruhlar – turli xil manfaatdor tomonlarning birlashtirilishi, iqtisodiyotning raqobatbardosh 
ustunligiga erishishga yo‘naltirilgan sog‘lomlashtirishning yangi tashkiliy shaklidir. 

A. Aleksandrovaning xalqaro sayyohlik tadqiqoti natijalariga ko‘ra, turizm sohasida klasterlarni rivojlanti-
rish uning samaradorligini oshirishini isbotladi. Turistik mahsulotni ishlab chiqarish va sotish bilan shug‘ullan-
adigan korxonalar va iqtisodiyot tarmoqlari o‘rtasida texnologik aloqalarni (asosan, biznes aloqalarini) tashkil 
etish zarurati turizm klasterini rivojlantirishda asosiy turtki bo‘ladi. Turizm klasterlari mintaqaning asosiy turizm 
va sog‘lomlashtirish resurslari asosida shakllantiriladi. Turistik mahsulotlar va xizmatlarni ishlab chiqarish va 
yetkazib berish bilan bevosita shug‘ullanuvchi korxonalar va tashkilotlar bilan bir qatorda sayyohlik klasteri 
vakillari, tadqiqot institutlari, ta’lim muassasalari, kasaba uyushmalari, jamoatchilik vakillari va boshqalar turizm 
majmuyi ishtirokchilari sifatida klaster tarkibida ishtirok etadilar [3].

Yuqoridagilardan ko‘rinadiki, sog‘lomlashtirish klasterlarini boshqarish jarayonlari xorijiy va mamlakatimiz 
olimlarining tadqiqotlarida yetarli darajada o‘z aksini topmagan. Yuqoridagilarni e’tiborga olgan holda tadqiqotda 
nazariy tadqiq asosida kross-innovatsiyalar asosida sog‘lomlashtirish turizmi klasterlarida innovatsion faoliyatni 
boshqarish mexanizmlarini takomillashtirish bo‘yicha tavsiyalar ishlab chiqildi.

T A H L I L  V A  N A T I J A L A R
Mamlakatimizda sog‘lomlashtirish turizmi faoliyatini yanada rivojlantirish maqsadida xo‘jalik yurituvchi sub-

yektlar faoliyatiga turli yengilliklar va imtiyozlar berilmoqda. Bu esa, sohada sog‘lomlashtirish muassasalarini 
barpo etish, mavjudlarini jahon talablari darajasiga moslashtirish imkonini bermoqda. Bugungi kunda sog‘lom-
lashtirish xizmatlariga bo‘lgan talab taqdim etilayotgan taklif nuqtasidan yuqori darajaga ko‘tarilmoqda. Shularni 
e’tiborga olgan holda tadqiqotimizda ilmiy yangilik sifatida taklif etilayotgan model asosida sohada yangi tizimni 
amalga oshirish, sog‘lomlashtirish turizmi klasterlarini shakllantirish va shu klasterlarda faoliyat ko‘rsatuvchi 
subyektlar innovatsion faolligini rivojlantiruvchi kross-innovatsiya asosidagi modellardan foydalanish zaruratini 
tug‘dirmoqda. 

Sog‘lomlashtirish turizmi klasterlarining innovatsion faoliyatini rivojlantirishning modellashtirishni tashkil 
etish – bu xo‘jalik yurituvchi subyektlarning innovatsion faoliyatidagi eng murakkab jarayondir. Korxonalarning 
barcha innovatsion faoliyati shakllantirilayotgan modellarni to‘g‘ri yaratishga bog‘liq.

Hozirgi vaqtda sog‘lomlashtirish sohasini rivojlantirish nafaqat sog‘lomlashtirish turizmi xo‘jalik yuritu-
vchi subyektlar negizida sog‘lomlashtirish klasterlarini yaratish bo‘yicha ketma-ket (chiziqli) tadbirlarni amalga 
oshirish, turli xo‘jalik yurituvchi subyektlar o‘rtasidagi o‘zaro funksional ta’sir natijasida amalga oshirilmoqda. 
M. Porter o‘z asarlarida tarmoqlar yoki xo‘jalik faoliyatidan ancha katta darajada klasterlar yangi texnologiyalar, 
ko‘nikmalar, marketing tadqiqotlari, axborotlar tarqatish va iste’mol talablarini hisobga olgan holda tadbirkorlik 
subyektlari o‘rtasida o‘zaro aloqalar yaratishini qayd etadi [8].

Hozirgi kunda xorijiy mamlakatlar olimlarining tadqiqotlarida, shuningdek, amaliyotda ham “kross-sanoat 
innovatsiya” (KSI) tushunchasi keng qo‘llanilmoqda. KSI – boshqa sanoat va xo‘jalik faoliyatining mavjud ehti-

yojlarini qondirish uchun mavjud yechimlarni ijodiy ishlab chiqilgan simulyatsiyasidir. Bu yechimlar patentlar, 
maxsus bilimlar, texnologiyalar, biznes jarayonlar, qobiliyatlar, xo‘jalik tizimlari yoki tadbirkorlik subyektlari faoli-
yatining biznes modeli hisoblanadi [9].

Kross-innovatsiya modeli (KIM) yoki kross-sanoat innovatsiya modeli korxonaning innovatsion jarayonida 
turli iqtisodiy faoliyatdan olingan g‘oyalar, bilimlar, mohiyat, tushunchalar va texnologiyalarni tizimli hisobga 
olishdir.

Xerox, IBM, Intel kabi dunyoning yetakchi kompaniyalari tomonidan innovatsiyalarni boshqarishning yangi 
modellari amalga oshirilmoqda. Ular bozorga kiritilganda, asosiy o‘zgarishlarga duch kelindi. Bu tajribani tahlil 
qilish innovatsiyalarni boshqarishning yangi paradigmasini shakllantirish imkonini berdi. Bu “ochiq innovatsion 
model” (G. Chesbro) deb nomlandi [10]. Ochiq innovatsion modelining an’anaviy innovatsion modelidan quy-
idagicha farqlariga ega: 

● ochiq innovatsiyalar o‘z ishtirokchilarining pozitsiyalarini mustahkamlashni ta’minlab, bilimlarni uzatish-
ning ta’sirini shakllantiradi va o‘zaro innovatsiyalar ikkilamchi ta’sirlarda ishtirok etadi. Ular turli bilim va 
yangi mahsulotlar (xizmatlar) yaratishda namoyon bo‘ladi. Ko‘p tarmoqli texnologiyalarni rivojlantirish, 
an’anaviy texnologiyalarning yangi bozorlarga yangi shakllarda va yangi sifatda kirib borishini ta’minlash;

● innovatsion texnologiyalarning jamiyatga, atrof-muhitga, intelektual mulkka ta’sirini oshirish va boshq.
Ikkilamchi ta’sirlarda esa, “spillover effects”, bir sohadagi yangiliklar faoliyatning boshqa sohalariga ta’sir 

qilganda yuzaga keladi;
● bilim va g‘oyalar innovatsion jarayonlar, mahsulotlar (xizmatlar)ni rivojlantirishning boshlang‘ich nuqtasi 

bo‘lgan bir sohadan ikkinchi sohaga ko‘chiriladi.
Global klasterlarni o‘rganish bizga kross-tarmoqlarning turli xil innovatsion modellarini shakllantirishga 

imkon beradi. Bu yerda klasterning asosiy qismi sog‘lomlashtirish turizmining yirik iqtisodiy shaxsidir. U boshqa 
iqtisodiy tashkilotlar, tadqiqot markazlari va boshqa hududiy korxonalar bilan faoliyat sohalarida funksional 
yo‘nalishlarga ega bo‘lib “sog‘lomlashtirish turizmining tarmoq sektori” modelini yaratadi. Ushbu modelni 
hududlarning innovatsion infratuzilmasidan foydalanib, turli xil boshlang‘ich loyihalarni yaratish orqali ken-
gaytirish mumkin. Klaster tufayli iqtisodiy subyektlarning zarur soni borligi uchun, gorizontal kross-tarmoqlar 
barqaror rivojlanish ta’siriga erishishi mumkin.

Kross-tarmoq modellarini tashkil etishga asoslangan sog‘lomlashtirish turizmi innovatsion klasterlari jahon 
bozorini rivojlantirish uchun vektor hisoblanadi. Tarmoqlararo innovatsion texnologiyalarning bu klasterlari din-
amik o‘z-o‘zini rivojlantirishga erishishi, asosiy funksional vazifani bajarish, ularning joylashuvi hududlar uchun 
o‘sish qutbi bo‘lish imkoniyatiga ega.

1-rasm: Kross-innovatsiyaga asoslangan sog‘lomlashtirish turizmi klasterlarining innovatsion faolligini oshirish 
modeli

Innovatsion texnologiyalar interaktiv turistik sayohatlar, dam olish dasturlari bilan veb-saytlar, uch o‘lchamli 
grafikali ta’lim va o‘quv filmlari, virtual haqiqat va boshqalar kabi yangi “sog‘lomlashtirish” turlarini taklif etadi. 
Ushbu turistik mahsulotlar iste’molchining his-tuyg‘ulariga qaratilgan, shuning uchun onlayn sayohatlarni taklif 
qilishda xarid qilish uchun maxsus muhit yaratish muhimdir. Bunday holda, o‘zaro tarmoq innovatsion model-
larida hissiy komponentni diqqat bilan tasavvur qilish kerak.

Umuman olganda, kross-innovatsiyalarni shakllantirish sog‘lomlashtirish turizmi klasterlarida muayyan 
afzalliklarni yaratadi:

● minimal investitsiya xavfi bo‘lgan yangiliklardir, chunki ularni ishlatish tajribasi mavjud;
● yangi faoliyat turlarining paydo bo‘lishiga olib kelishi bilan tub yangiliklardir;
● samarali yangilik sifati tijoratlashtirilgan, bozorga kirish uchun yechimlar mavjud va kirish vaqti kamay-

tirilishi mumkin;
● turli tarmoqlar o‘rtasidagi bozor ulushi ustidan risklar xavfini kamaytirish va faoliyatini diversifikatsi-

yalash asosida daromadni oshirish imkoniyatini kengaytiruvchi yangilikdir;
● biznes hamkorlarning tarmoqli-kompleks klasteridir.

2-rasm: Sog‘lomlashtirish turizmi sohasida Kross-innovatsiyalardan foydalanish yo‘nalishlari

Kross-innovatsiyalardan foydalanish yo‘nalishlari ijtimoiy hodisa sifatida rivojlanishi, shuningdek turizm 
industriyasi mamlakatning butun iqtisodiy mexanizmi tarkibiy qismi sifatida davlatning ijtimoiy-iqtisodiy rivo-
jlanish darajasining umumiy holati bilan shakllanadi. Hozirgi kunda innovatsion texnologiyalar alohida turistik 
saytlarda e’tiborni jalb qilish, turistik oqimlarni oshirish, xizmat ko‘rsatish va qulaylik darajalarini yaxshilash 
hamda yangi eksklyuziv xizmatlarni yaratish uchun qo‘llanilmoqda. Mamlakatimizda innovatsion sog‘lomlasht-
irish texnologiyalaridagi mavjud masalalarni hal qilishda ayniqsa madaniy merosni saqlash, mintaqaviy infra-
tuzilmani rivojlantirish, xizmat ko‘rsatish darajasini rivojlantirish, sog‘lomlashtirish sohasining moddiy bazasini 
takomillashtirish muhimdir. Bu holatda innovatsion mahsulotlar (xizmatlar) turlarini yaratishda, sog‘lomlashtirish 
sohasi xo‘jalik yurituvchi subyektlarning faoliyatini turli yo‘nalishlarda rivojlantirish uchun foydalanish mumkin 
bo‘lgan axborot texnologiyalari alohida ahamiyatga ega.

3-rasm: Sog‘lomlashtirish turizmi klasterlari uchun kross-innovatsion marketing vositalari

Sog‘lomlashtirish turizmi sohasida xo‘jalik yurituvchi subyektlarni joylashtirish bilan bog‘liq masalalarni hal 
qilish, sotishni ko‘paytirish va turistlarga minimal xarajatlar bilan asosiy xizmatlarni ko‘rsatish imkonini beruvchi 
kross-marketingdan foydalanish muhim hisoblanadi. Kross-marketingning mohiyati klasterdagi sog‘lomlashti-
rish turizmining bir necha biznes subyektlari tovar va xizmatlardan xabardorligini oshirish va savdoni rag‘bat-
lantirish uchun qo‘shma harakatlarni shakllantirish, sog‘lomlashtirish turizmida xizmatlar iste’molchilari uchun 

qo‘shma chegirma kartalarni berish, hamkorlar uchun axborotlarni qo‘llab-quvvatlash, hamkorlarga o‘zaro sav-
doni tashkil etish bo‘yicha imtiyozlar berish, mahsulotlar (xizmatlar) chegirmalari uchun reklama aksiyalarini 
o‘tkazish bilan izohlanadi.

Kross-marketingning eng asosiysi vositasi – hamkor tashkilotlarning xizmatlari yagona maqsadli auditoriya 
manfaatlariga qaratilgan bo‘lishi kerak. O‘zaro marketingni tashkil etish shartlari quyidagicha amalga oshiriladi:

● tadbirkorlik subyekti birgalikda ishni tashkil etish istagi bo‘lishi kerak va ularning integratsiyasi mijoz 
uchun qiziqarli bo‘lishi kerak;

● kross-marketing hamkori raqobatchi bo‘lmasligi kerak;
● hamkor tashkilotlar umumiy maqsadli auditoriyaga ega bo‘lishi kerak;
● sotilgan mahsulotlar (xizmatlar) yagona narx kategoriyasiga tegishli bo‘lishi kerak.

X U L O S A  V A  T A K L I F L A R
Yuqorida belgilangan vazifalar va amaliy natijalar asosida quyidagi taklif va tavsiyalar ishlab chiqildi:
Tadqiqot ishida ilmiy yangilik sifatida taklif etilayotgan Sog‘lomlashtirish turizmi klasterlari uchun kross-in-

novatsiyalar asosida sog‘lomlashtirish muassasalari faoliyatini boshqarishning alohida tarkibiy tuzilmasini 
ishlab chiqish va uzoq muddatli strategiyasini shakllantirish;

● modellashtirishga tizimli yondashuvdan foydalanish asosida ayrim yondashuvlarni shakllantirish;
● sog‘lomlashtirish turizmi klasterining o‘ziga xos xususiyatlarini, uning joylashuvi, resurslar va infratuzil-

masini hisobga olgan yondashuvlar yaratish;
● turdosh modellar gomeostatika tamoyilini hisobga olish;
● Sog‘lomlashtirish turizmining ichki zaxiralarini hisobga oluvchi modellarni shakllantirish va amaliyotga 

joriy etish;
● Sog‘lomlashtirish turizmi faoliyatiga ichki va xorijiy investitsiyalarni muntazam va rejali jalb qilish aso-

sida sohaning moddiy texnik bazasini kengaytirish va sohaga innovatsiyalarni keng jalb qilish;
● Sog‘lomlashtirish turizmi hududlarida turizm klasterlarini barpo etish (O‘zbekistonning barcha mintaqa 

va hududlarida mavjud sanatoriyalar, pansionatlar va dam olish maskanlarida qo‘shimcha ravishda tur-
izmni barcha yo‘nalishlarini qamrab oladigan turistik obyektlar majmuyini qurish va bu orqali hududga 
ichki va xalqaro turistlarni jalb etish). 

Ushbu tadqiqot ishimizning ilmiy yangiligi hisoblangan kross-innovatsiyalar asosida sog‘lomlashtirish klas-
terlarida innovatsion faoliyatni boshqarish va rejalashtirish asosida mavjud sog‘lomlashtirish xizmatlaridan 
foydalanish darajasini maksimallashtirish va xizmatlar taklifini samarali tashkillashtirishda sohada innovatsion 
salohiyatning resurs komponentlaridan samarali foydalanish mexanizmlarini ishlab chiqish sohaning rivojlanish 
davrini yanada qisqartiradi. Bu esa, sog‘lomlashtirish xizmatlari bozorida talab va taklif munosabatlarini yuqori 
to‘yinish nuqtasini belgilashga asos bo‘ladi hamda hududlar kesimida sog‘lomlashtirish xizmatlar bozorining 
rivojlanish diffuziyasini tezlashtiradi, yangi ish o‘rinlari yaratadi, aholining samarali bandligi ta’minlanadi.

Foydalanilgan adabiyotlar ro‘yxati:
1. O‘zbekiston Respublikasi Prezidentining “O‘zbekiston Respublikasini yanada rivojlantirish bo‘yicha Harakatlar strategi-

yasi to‘g‘risida”gi 2017-yil 7-fevraldagi PF–4947-son Farmoni. O‘zbekiston Respublikasining qonun hujjatlari to‘plami, 
2017 yil, 6-son, 70-modda. 

2. Porter M. The competitive advantage of nations. – New York: The Free press. 1990. – P. 270 p.
3. Aleksandrova, A. (2007). Tourism clusters: contents, borders, operating mechanism // Contemporary problems of ser-

vice and tourism. No 1. P. 51- 61.
4. Лапа Е. А. Развитие инновационной активности хозяйствующих субъектов туристско-рекреационной сферы. 

Диссертация на соискание ученой степени кандидата экономических наук. Самара–2019. Стр–209.
5. Mirzayev, A. T. (2023). O‘zbekistonda sog‘liqni saqlash sohasini ko‘p variantli stsenariylarni ishlab chiqish asosida 

rivojlantirish istiqbollari. Gospodarka i Innowacje., 32, 119–126.
6. Mirzayev,A. T. (2020). Turistik-rekreatsiya klasterlarini boshqarishda innovatsion salohiyatning resurs komponentini 

baholash uslubiyoti. Iqtisodiyot va innovatsion texnologiyalar, (4), 390–401.
7. Topilovich, M. A. (2021). Economic evaluation of multiplicative efficiency on the basis of generalized indicators of 

resource components in tourist recreation activities. European Journal of Research Development and Sustainability, 
2(6), 107–114.

8. Xomidov, K. (2023). O‘zbekistonda turistik majmualar faoliyatini boshqaruv samaradorligi oshirish yo‘llari. Economics 
and Innovative Technologies, 11(3), 154–160.

9. Homidov, K. (2023). Organizational and economic foundations of the organization of tourist complexes in the develop-
ment of tourism in the regions. Journal of Agriculture & Horticulture, 3(7), 44–50.

10. Homidov, K. (2023). Conceptual approaches to the formation of a model for the sustainable development of tourist 
complexes. Development of pedagogical technologies in modern sciences, 2(7), 33–38.



J u r n a l n i n g  i l m i y l i g i:
“Yashil iqtisodiyot va taraqqiyot” 

jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2023. № 10

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda “Yashil iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Тел.: 93 718 40 07

“Yashil iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


